
 Суурь Хичээл- Танилцуулга 

 Христтэй харилцах хувьчилсан харилцаа- Танилцуулга                                                    

Христтэй харилцах харилцаа нь Хрититгэлт хүн бүрийн нэн тэргүүнд тавих амин чухал 
харилцаа билээ. 

Navigators-ийн хүрдэн дээр илэрхийлсэн тайлбар зураг нь Христ төвтэй Сүнсээр 
дүүрэн амьдралыг харуулсан байдаг. 

Миний модоор зүйрлүүлэн  зурсан тайлбар ч мөн итгэгч хүн хэрхэн Христтэй ойр 
амьдрах хэрэгтэйг илүү дэлгэрэнгүй харуулсан байгаа. Библи дээр ч модоор зүйрлэн 
тайлбарласан хэсгүүд гардаг. Иеремиа 17:8-9, Дуулал 1:2-3, Колоссай 2: 7-г харна 
уу.                                                                                                                     

Эдгээр ишлэлүүд дээр үндэслэн модоор тайлбарласан зүйрлэлийг илүү дэлгэрэнгүй 
тайлбарлах боломж олдсонд  баяртай  байна. 

 Эхлээд би өөрөөсөө Колоссай 2:7 дээр тулгуурлан “Юун дээр үндэслэгдэн 
байгуулагдах ёстой юм бол?” гэж асуулаа. Тэгээд нийт 11 төрлийн үндэс байдгийг олж 
мэдсэн юм. 

Миний гаргаж ирсэн эдгээр 11 үндсийг та дагаж ч болно эсвэл магадгүй зарим хүмүүс 
уг үндсийг өөрсдийнхөөрөө тодорхойлж, тэдний хувьд мод арай өөрөөр дүрслэгдэж ч 
болно. 

Үндэс бүрийн эх үүсвэрийг доош гүйлгэж харна уу.  

 Миний хувьд модны үндэс бүр Христтэй бүрэн нэгдэх арга бөгөөд өөрсдийн хэрэгцээ 
бүрд Түүний дүүрэн байдлаар алхах зам юм. Ингэснээр бид Христтэй адил болон өсөж, 
энэ дэлхий дээр Түүн шиг Бурханаас өгөгдсөн хувь заяаныхаа дагуу амьдрах юм. Мөн 
түүнчлэн Бурхантай амьдрах мөнхийн амьдралд бэлтгэх юм. 

 Ихэвчлэн бид эдгээр үндсүүдийнхээ эргэн тойронд тодорхой нэг үйл явдалд бүдэрдэг. 
Гэхдээ эдгээр үйл явдлууд ямар нэгэн байдлаар шийдвэрлэгдэж, дуусдаг ч дахиад нэг 
асуудал гараад л ирдэг. Тэгэхээр бид ямар ч нөхцөл байдалд орсон сүнслэг зааврын 
дагуу үйлдэж  байгаа эсэхээ л шалгах хэрэгтэй болж байгаа юм. Жишээ нь гол гурван 
үндэс болох Чимээгүй цаг, Үг, болон Залбирлын үүрэг нь Бурхантай харилцах 
харилцаа билээ. 
Та Чимээгүй цаг хийдэг,ишлэл цээжилдэг байж болох юм.  
Гэхдээ Бурхантай харилцах харилцаа тань хэр чанартай байна вэ? 
Модны зурган дээр би Бурхантай харилцах харилцааг их бие дээр, яг үндэсний дээрх 
эн талд бичсэн байгааг харж байгаа байх. Мөн үндэс бүрийн сэдвээр заах хичээлүүд 
маань Библиэс бид юуг ойлгож, юуг хэрэгжүүлэхийг Бурхан хүсэж байгааг ойлгоход 
тусална. Хичээл бүрийн гол зорилго нь үндэс бүр бидний амьдралд ямар үүрэг 
гүйцэтгэдэг болохыг ойлгож, Бурханы Үгээр өөрөө өөрсдийгөө ятгах юм.  Тийм ч 



учраас би найз Geophray Paetzhold-ын бичсэн “Үзэл Бодлоо Хөгжүүлэх” /Conviction 
develepment/ номоос мөн оруулсан юм. 
  
Эдгээр үндсүүд итгэгчдийн амьдралд суурилагдахад өөрчлөлт бий болдог. Энэ үед 
хүний зан чанар, зорилго, сэдэл болон хандлагууд маш хурдан өөрчлөгддөг. Эдгээрийг 
би модны мөчиртэй зүйрлэсэн. Зарим өөрчлөлтүүд шууд бий болдог байхад зан чанар 
гэх мэт зарим мөчрүүд удаан хугацаа шаардаж, бага багаар өөрчлөгдөн, хөгждөг. Гэсэн 
ч зан чанарыг хөгжүүлэхийн тулд хүчин чармайлт хэрэгтэй. 

  

  

  

 


